     Сарман районы “Юлтимер  балалар бакчасы”нда 2016-2017 нче уку елында 10  бала белем һәм тәрбия алды. Уку елында балалар бакчасында 1 модир 1 тэрбияче 1 пешекче һәм 1  кече тэрбияче хезмэт куйды. 

    Балалар бакчасының төп максаты булып балаларның сәламәтлеген саклау, ныгыту, аларның физик һәм психик үсеше өчен мөмкинлекләр тудыру, тормыш иминлеген тәэмин итү, сәламәт яшәү рәвеше культурасы формалаштыру тора.

              Уку елында түбәндәге  бурычлар алынган иде:

-Балалар бакчаларында  ФГОС ны тормышка ашыру максатыннан белем биру технологиялэрен кертеп мэктэпкэчэ тэрбия  белэн белем бирунен сыйфатын камиллэштеру.

-Балаларга белем һәм тәрбия бирү эшчәнлегендә балалар бакчасы  һәм гаиләнең хезмәттәшлеген арттыру.

 -Усеш бирүче предметлы  тирәлек булдырып, балаларның иҗади сәләтләрен үстерү.

     Бу бурычларны тормышка ашыру максатыннан ел башыннан ук балаларга тәрбия-белем бирү планнары эшчәнлеге челтәре һәм календарь планнары СанПин нормаларына, балаларның эш сәләтләренә туры китереп төзелде,  бакча мөдире тарафыннан расланды, гамәлгә кертелде һәм план нигезендә ел дәвамында эш оештырылды. Мәктәпкәчә тәрбия алдында торган бурычларны гамәлгә ашыру юнәлешендә иҗади эзләнүләр алып барылды. Белем һәм тәрбия бирүнең беренче баскычы булган мәктәпкәчә тәрбия бирү учреждениеләренең эшен нәтиҗәле итү өчен яңа идеяләр, белем-тәрбия бирүдә инновацион технологияләр куллану кирәклеген белеп, балаларга тәрбия-белем бирү эшен үз югарылыгында оештырылды. Тәрбия - белем бирүдә  программаның барлык юнәлешләрен  (социаль-коммуникатив, сөйләм үстерү, танып белү, нәфис-нәфасәти үсеш, физик үсеш)  гамәлгә ашыру өчен бөтен көчебезне куйдык. Киләчәктә эшне тагын да  камилләштерү өчен балалар бакчасында бөтен мөмкинлекләр бар. Уку елы  ахырына тәрбияче  үзенең иҗади эшләре, балаларга ясалган  диагностикалар нәтиҗәсенең тиешле дәрәҗәдә булуларына иреште. 

   Уку елы дәвамында еллык план нигезендэ жыелышлар, консультациялэр, тикшерулэр уткэрелде. ФГОС һәм УМК таләпләренә туры китереп тәрбия-белем бирү эшен яңартулар каралды.  УМКны куллану өчен 2 ноутбук, 1 экран бар,   әти-әниләр өчен стендлар янартылды, татар телендә мультфильмнар карау оештырылды, комплекслы  һәм көндәлек планнар системалаштырылды.Балалар бакчасының төркем бүлмәсе һәм үсеш тирәлеге шушы программаларның таләпләренә туры килерлек итеп яңартылды. Балаларның тәрбия һәм белем бирү эшчәнлеген оештыру өчен юл йөрү кагыйдәләрен өйрәтү почмагы  җиһазландырылган. Барлык почмаклар да рациональ файдаланыла. 

     Ел дэвамында тәрбиячебез уткәрелгән семинарларда катнашты. Балалар бакчасында әти-әниләр белән эш төрле формаларда алып барылды: анкеталар үткәрелде, актуаль темаларга консультацияләр бирелде, стенлардагы мәгълүматлар тулыландырылды,  бердәм бәйрәмнәр күңел ачулар  үткәрелде. Әти-әниләр белән бергә   җыелышлар  үткәрелде. Ел ахырында  тәрбияче  тарафыннан тәрбия һәм белем бирү программасының үтәлешен билгеләү максатыннан мониторинг  үткәрелде.  Милли һәм бакча традициясенә әйләнгән бәйрәмнәргә дә зур игътибар бирелде, чөнки милли үзаң, милләткә мәхәббәт хисләренә дә нигез мәктәпкәчә белем бирү учреждениеларында салына. Октябрьдә “Көз” бәйрәме, декабрь аенда Яңа ел бәйрәменә әзерлек барды һәм бәйрәмне һәр елдагыча бик күңелле итеп үткәрдек. Мартта һәр елдагыча зурлап,  ныклы әзерлек белән, Әниләр бәйрәме, Масленица, Кошларны каршылау уздырылды. Апрельдә Г. Тукай туган көнен уздырдык, Бөек Җиңү бәйрәменә багышланган митингта катнаштык.  Май ахырында “Сау бул, бакча” бәйрәме уздырылды, анда мәктәпкә укырга барырга тиешле балаларны озату үткәрелде. Май азагында балаларны яклау көненә багышлап “Кече Сабантуй” бәйрәме гөрләп уздырылды. 

    Бакчада ел буена көндәлек режим төгәл үтәлде, йоклар алдыннан аяк кулларны юу, йокыдан торгач балаларның күңелен күтәрү, чыныктыру күнегүләре эшләтелде. Һәр төркемдә буш вакытларда даими рәвештә күз гимнастикасы, аваз әйтү гимнастикалары кертелде. Кыш көне шуар өчен бакча ишегалдында балалар белән бергәләшеп кардан тау ясап куйдык. Кар сыннары ясая буенча район күләмендә конкурста катнашып грамота алдык. Грипп, ОРЗ чорында группада сарымсак инголяциясе ясадык. Бакчада эшлэучелэр  сарымсактан төймә ясап, балаларга тактылар. Эшебезнең нәтиҗәсе - грипп эпедимиясе вакытында бакча карантинга ябылмады, авыручы балалар саны да аз булды. Төркемдә буш вакытларда даими рәвештә күз гимнастикасы, аваз әйтү гимнастикалары кертелде.. Чыныктыру, сәламәтләндерү процедураларын башкарганда тәрбияче түбәндәге гигиена шартларын һәм таләпләрен төгәл үтәде:
· бүлмә һавасының саф булуы;

· бинадагы һава температурасының нормада булуы;

· киемнәрнең һава температурасына карап дөрес сайлануы;

· актив хәрәкәт режимы.

Бу юнәлештәге эшнең нәтиҗәсе ата-аналардан да бәйле. Без аларга сәламәт яшәү рәвешен формалаштыру принципларын өй шартларында да үтәү кирәклеген искәртеп тордык. Менюда ризыклар төрләндерелде, балалар аксымга бай продуктлар, үз бакчабызда үстерелгән яшелчә, ел әйләнәсендә җиләк-җимеш белән тукландырылды.  Дөрес туклану, көндәлек режимны, физкультура, спорт белән даими шөгыльләнү, организмны чыныктыру балаларыбыз сәламәтлегенә уңай тәэсир итте: алар азрак авырды. 

    Баланы дөрес сөйләргә өйрәтү, аның сүз байлыгын арттыру, үз фикерен башкаларга ачык , аңлаешлы итеп сөйләргә өйрәтү балалар бакчасының төп бурычы булып тора.Без даими рәвештә шул юнәлештә эш алып барабыз. Моның өчен УМК киң кулланыла, ягъни, без ана телендә мультфильмнар карыйбыз, хикәяләр, әкиятләр укыйбыз һәм балалар белән бергә эчтәлеген сөйләп карыйбыз,сюжетлы-рольле, хәрәкәтле һәм түгәрәк  уеннар уйныйбыз. Җырлар өйрәнәбез , шигырьләр ятлыйбыз. Картиналар буенча хикәяләр төзергә өйрәнәбез. Сәнгатьле сөйләм, кычкырып уку, хикәя төзеп сөйләу кебек эшләрне башкарганда  авазларны дөрес әйтү беренче урынга куела. Белгәнебезчә, бала ана телендә камил сөйләшергә өйрәнсен өчен гаиләдә дә эшне дәвам итәргә кирәк. Шуңа күрә без әти-әниләр белән бергәләп эш алып барырга омтылабыз. УМК составына кергән мультфильмнарны өйдә карарга биреп җибәрәбез. Балалар бакчасында өйрәнгән шигырьләрне ныгыту өчен өйгә алырга тәкъдим итәбез. 

   Район күләмендә оештырылган конкурсларда да без бик актив катнаштык.  “Балалар бакчасында эстетик тэрбия” конкурсында  безнең бакчабыз  җиңүгә ия булды, “Ин яхшы участок” конкурсында исэ 1 че урынга лаек булдык  Безнен балалар  бакчасы    тәрбияче Каримова З.Р.  “Авыл  тәрбиячесе 2017” конкурсында катнашты.         Балалар бакчасы 1891 кв.м. җирне биләп  койма белән әйләндереп алынган. Территориядә җиләк-җимеш, яшелчә, чәчәклекләр үстерү өчен, шулай ук уен, физик тәрбия, спорт уеннары өчен мәйданчыклар бар.    Материаль – техник база канәгатьләнерлек хәлдә.  Хезмәткәрләр көче белән косметик ремонт ясалды. Сюжетлы уеннар өчен җиһазлар яңартылды.  Ата-аналар ярдәме белән  комлыкка ком кайтартылды, җәй айлары дәвамында улэннэр чабылды. Каты көнкүреш калдыкларыннан участокта уен зоналары ясалды. Бакчада чәчәклекләр яңартылды, җиләк-җимеш, яшелчә үстерелде. 

2016-2017  нче уку елында балаларга тәрбия-белем бирү эше үз югарылыгында алып барылды, еллык план буенча эшләнәсе эшләрнең барысы да үтәлде.

